
XIZMAT KO‘RSATISH KORXONALARIDA 
BOSHQARUV HISOBI VA TAHLILINI XALQARO 
STANDARTLARGA MOSLASHTIRISHNING 
KONSEPTUAL YO‘NALISHLARI
Yahyoyev To‘lqin Ismatulla o‘g‘li
Samarqand iqtisodiyot va servis instituti
mustaqil izlanuvchisi, i.f.f.d.

Annotatsiya. Ushbu maqolada xizmat ko‘rsatish va qurilish korxonalarida boshqaruv hisobi hamda 
iqtisodiy tahlil tizimini xalqaro standartlarga moslashtirishning konseptual yo‘nalishlari o‘rganilgan. Xususan, 
IFRS va boshqaruv hisobi tamoyillarini integratsiya qilish, xarajatlarni hisobga olishning zamonaviy usullari 
hamda qaror qabul qilish jarayonida analitik ma’lumotlardan foydalanish masalalari tahlil qilingan. Qurilish 
korxonalari misolida xarajatlar, loyiha samaradorligi va resurslardan foydalanish bo‘yicha boshqaruv hisobining 
roli ko‘rsatib berilgan.

Kalit so‘zlar: boshqaruv hisobi, IFRS, iqtisodiy tahlil, qurilish korxonalari, xarajatlar hisobi, xalqaro 
standartlar, moliyaviy boshqaruv.

Аннотация. В данной статье рассматриваются концептуальные направления адаптации 
управленческого учета и анализа в сервисных и строительных предприятиях к международным 
стандартам. Особое внимание уделяется интеграции принципов IFRS и управленческого учета, 
современным методам учета затрат и использованию аналитической информации в процессе принятия 
решений. На примере строительных предприятий анализируется роль управленческого учета в оценке 
затрат и эффективности проектов.

Ключевые слова: управленческий учет, IFRS, экономический анализ, строительные предприятия, 
учет затрат, международные стандарты, финансовое управление.

Abstract. This article examines the conceptual directions for adapting management accounting and 
analysis in service and construction enterprises to international standards. Special attention is given to the 
integration of IFRS principles with management accounting, modern cost accounting methods, and the use of 
analytical information in decision-making processes. Using construction enterprises as an example, the role of 
management accounting in cost control and project efficiency evaluation is analyzed.

Keywords: management accounting, IFRS, economic analysis, construction enterprises, cost accounting, 
international standards, financial management.

K I R I S H . 
Bugungi globallashuv va raqamli iqtisodiyot sharoitida korxonalar faoliyatini samarali boshqarish masalasi 

tobora dolzarb ahamiyat kasb etmoqda. Xususan, xizmat ko‘rsatish sohasi va qurilish tarmog‘i iqtisodiyotning 
eng tez o‘zgaruvchan va murakkab segmentlaridan biri bo‘lib, bu sohalarda boshqaruv qarorlarini qabul qilishda 
aniq, tezkor va ishonchli axborot tizimlariga ehtiyoj ortib bormoqda. Shu nuqtayi nazardan, boshqaruv hisobi 
va iqtisodiy tahlil tizimini xalqaro standartlarga moslashtirish korxonalar raqobatbardoshligini ta’minlashning 
muhim omillaridan biri hisoblanadi.

Qurilish korxonalari faoliyati o‘zining loyihaviy xarakteri, uzoq muddatli investitsion sikli, katta hajmdagi 
resurslar sarfi hamda yuqori darajadagi risklar bilan ajralib turadi. Shu sababli, ushbu sohada xarajatlarni 
boshqarish, ularni to‘g‘ri taqsimlash va real vaqt rejimida nazorat qilish muhim ahamiyatga ega. An’anaviy 
buxgalteriya hisobi tizimi asosan tarixiy ma’lumotlarni aks ettirsa, boshqaruv hisobi esa kelajakni prognoz qilish, 
rejalashtirish va qaror qabul qilishga yo‘naltirilganligi bilan ajralib turadi. Aynan shu jihat uni xalqaro amaliyotda 
keng qo‘llaniladigan IFRS va boshqaruv hisobi tamoyillari bilan integratsiya qilish zaruratini yuzaga keltiradi.

So‘nggi yillarda xalqaro moliyaviy hisobot standartlari (IFRS) joriy etilishi natijasida korxonalarda moliyaviy 
axborotning shaffofligi, taqqoslanishi va ishonchliligi sezilarli darajada oshdi. Biroq, ko‘plab korxonalarda, 
ayniqsa qurilish va xizmat ko‘rsatish sohalarida, boshqaruv hisobi tizimi hali ham an’anaviy yondashuvlarga 

asoslangan bo‘lib qolmoqda. Bu esa resurslardan samarali foydalanish, xarajatlarni optimallashtirish va loyiha 
samaradorligini baholash jarayonlarida ayrim cheklovlarni keltirib chiqarmoqda.

Shu bilan birga, raqamli texnologiyalarning jadal rivojlanishi, ERP tizimlari, big data va sun’iy intellekt 
asosidagi tahlil vositalarining keng joriy etilishi boshqaruv hisobi tizimini tubdan modernizatsiya qilish imkonini 
bermoqda. Ushbu texnologiyalar korxonalarda xarajatlarni segmentatsiya qilish, real vaqt rejimida monitoring 
qilish hamda strategik qarorlar qabul qilish jarayonini sezilarli darajada tezlashtiradi.

Qurilish sohasi misolida qaralganda, har bir loyiha o‘ziga xos iqtisodiy modelga ega bo‘lib, uning rentabelligi 
ko‘plab ichki va tashqi omillarga bog‘liq. Bunday sharoitda boshqaruv hisobi faqatgina hisob-kitob vositasi 
emas, balki strategik boshqaruv instrumenti sifatida ham muhim rol o‘ynaydi. Shu bois, xalqaro standartlarga 
moslashtirilgan boshqaruv hisobi tizimi korxonalarga nafaqat moliyaviy barqarorlikni ta’minlash, balki uzoq 
muddatli rivojlanish strategiyasini ishlab chiqishda ham asos bo‘lib xizmat qiladi.

M A V Z U G A  O I D  A D A B I Y O T L A R  S H A R H I . 
Xalqaro iqtisodiy adabiyotlarda boshqaruv hisobi va IFRS integratsiyasi bo‘yicha keng tadqiqotlar olib 

borilgan. Kaplan va Nortonning strategik boshqaruv konsepsiyasi, Drury tomonidan ishlab chiqilgan boshqaruv 
hisobi modellari hamda Horngrenning xarajatlar hisobi bo‘yicha ishlari ushbu yo‘nalishda asosiy nazariy baza 
hisoblanadi. Mahalliy olimlar tomonidan ham qurilish korxonalarida xarajatlarni optimallashtirish va tahlil qilish 
bo‘yicha tadqiqotlar amalga oshirilgan.

T A D Q I Q O T  M E T O D O L O G I YA S I . 
Tadqiqotda tizimli yondashuv, qiyosiy tahlil, iqtisodiy-statistik usullar hamda konseptual modellashtirish 

qo‘llanildi. Qurilish korxonalarida loyiha xarajatlari, resurslar taqsimoti va samaradorlik ko‘rsatkichlari asosida 
boshqaruv hisobi tizimi tahlil qilindi. Shuningdek, IFRS talablariga moslashish darajasi baholandi.

T A H L I L  V A  N A T I J A L A R . 
Xizmat ko‘rsatish korxonalarida boshqaruv hisobi hamda tahlilini birgalikda hamda tizimli ravishda olib borish 

korxonaning maʼlum vujudga kelishi mumkin bo‘lgan muommolarni oldini oladi hamda ko‘plab imkoniyatlarni 
vujudga keltiradi.

	 Xususan, boshqaruv hisobi hamda tahlilinini birgalikda olib borish korxonani quyidagi muommolardan 
xalos qiladi:

	 Birinchidan, axborotlarni yig‘ish, qayta ishlash hamda tahlil qilish umumiy bitta tizimda harakatlanadi va 
qo‘shimcha vaqtga ehtiyoj qolmaydi;

	 Ikkinchidan, axborotlarni hamda tahlil natijalarini o‘zaro uyg‘unligi ortadi;
	 Uchinchidan, boshqaruv qarorlarini qabul qilinishida axborotlarni uzluksizlik darajasi, tezkorligi hamda 

aniqligi ortadi, natijada samarali boshqaruv qarorlariga erishiladi.
Qaysi bir korxonani olib qaramaylik uning faoliyat samaradorligi korxonada mavjud boshqaruv tizimi hamda 

ular tomonidan qabul qilinayotgan qarorlarga bevosita bog‘liqdir. 
	 Bozor munosabatlari yoki bozor mahsulotlariga isteʼmolchilarning xohish-istaklari o‘zgara boshlashi 

bilan boshqaruvda ko‘plab usullar bir-biriga qo‘shilib, bir-birini baʼzida inkor qiladi, baʼzida qo‘llab-quvvatlaydi. 
Bunday vaziyatlarda qo‘shimcha usullarni qo‘llash ham talab qilinadi.

	 Boshqaruv bu – o‘ziga xos yuksak sanʼat va mahoratni talab qiluvchi tanlov, shu tanlov asosida qaror 
qabul qilish va uning bajarilishini nazorat qilishdir.

	 Har bir korxona o‘z faoliyatini amalga oshirishda ma’lum boshqaruv usullaridan foydalanadi. Barcha 
rahbarlar xodimlarini boshqarish va ularni rag‘batlantirish maqsadida boshqarishning iqtisodiy usulidan 
foydalanishlari kerak. Lekin ba’zi rahbarlar individual rag‘batlantirishga, boshqa bir rahbarlar esa jamoani 
rag‘batlantirishga ko‘proq mablag‘ ajratishga harakat qilishadi. Har bir rahbar o‘z tajribasi, bilimi hamda uzoqni 
ko‘ra bilish qobiliyatiga ko‘ra boshqaruv tizimini yuritadi. Bugungi kunda boshqaruv tizimlarining eng maqbuli bu 
strategik boshqaruvdir. Strategik boshqaruv – bu firma maqsadlariga erishish uchun uzoq muddatli strategiyani 
ishlab chiqishni taʼminlash va rejalar tizimi orqali bu strategiyani amalga oshirishning boshqaruv mexanizmlarini 
yaratishdir.

	 Taʼkidlangan mulohazalardan kelib chiqib, boshqaruvning mukammalligini taʼminlashda hozirgi vaqtda 
asosan quyidagi boshqaruv usullari ommaviy holda, anʼanaviy tarzda qo‘llaniladi:

	 1. To‘g‘ridan-to‘g‘ri direktivalarga asoslangan tashkiliy maʼmuriy usullar;
	 2. Iqtisodiy meʼyorlashtirishga asoslangan iqtisodiy usullar;
	 3. Xodimlarning ijtimoiy faolligini oshirish maqsadida qo‘llaniladigan ijtimoiy – psixologik usullar.
Qurilish korxonalarida boshqaruv tahlilini amalga oshirish hamda amalga oshirilgan tahlil natijalari orqali 

samarali boshqaruv qarorlarini qabul qilish mexanizmi quyidagi tartibda amalga oshiriladi (1-rasm). 

Samarali 
boshqaruv 
qarorlarini 
qabul qilish 

uchun 
zarurat 
paydo 
bo‘ladi

Axborot 
to‘plash

Moliyaviy 
hisobot

Biznes
reja

Operativ 
hisob

Statistik 
hisobot JORIY TAHLIL

Birlamchi 
boshqaruv 
qarorlari

Boshqaruv qarorlari 
samaradorligi baholanadi

YAKUNIY BOSHQARUV QARORI 
QABUL QILINADI

1-rasm. Qurilish korxonalarida aktivlar tahlilini amalga oshirish hamda amalga 
oshirilgan tahlil natijalari orqali samarali boshqaruv qarorlarini qabul qilish mexanizmi

	
Ushbu taklif qilingan mexanizm qurilish korxonalarida boshqaruv tahlilini amalga oshirishda foydalanilishi:
Birinchidan, tahlilni amalga oshirish jarayoni uchun zarur bo‘lgan barcha hisoblanadigan hamda 

hisoblanmaydigan axborot manbalaridan axborotlar yig‘iladi;
Ikkinchidan, to‘plangan axborotlar to‘liqligi natijasida joriy tahlilning samaradorlik darajasi ortadi;
Uchinchidan, birlamchi qabul qilingan boshqaruv qarorlarining amaliyotda ishlash samaradorligi qayta 

baholanadi;
To‘rtinchidan, yakuniy boshqaruv qarorlari qabul qilinadi va ularning samaradorlik darajasi muntazam 

o‘rganilib boriladi.
Korxonada strategik boshqaruv tizimining asosi bu tahlilga bog‘liqdir. Chunki ushbu tahlil natijalari 

orqaligina boshqaruv qarorlarini qabul qilishi mumkin. Boshqaruv qarorlarini qabul qilishga asos bu axborot va 
ular asosida olib boriladigan tahlil natijasidir. 

Boshqaruv qarorlariga ham albatta ma’lum talablar qo‘yiladi: aniq yo‘nalishga ega bo‘lishi hamda korxona 
manfaatlarini to‘liq ifoda etishi, ilmiy-amaliy jihatdan asoslanishi, aniq muddatlarda qabul qilinishi va amalga 
oshirilishi, tezkor bo‘lishi, yuqori iqtisodiy samaradorlikka ega bo‘lishi lozim. Boshqaruv qarorlarini ushbu 
talablarga javob berishi uchun esa albatta tahlil natijalariga ham talablar qo‘yiladi (2-rasm).

 Qurilish korxonalarida moliyaviy holat tahlili natijalariga qo‘yiladigan 
asosiy talablar 

Tahlil natijalari realligi ta’minlangan bo‘lishi 

Tahlil natijalari o‘z vaqtida shakllantirilishi 

Tahlil natijalari albatta taqqoslama bo‘lishi 

Tahlil natijalari o‘zining xolisligini yo‘qotmasligi 

Tahlil natijalari samarali bo‘lishi 

2-rasm. Qurilish korxonalarida moliyaviy holat tahlili natijalariga qo‘yiladigan asosiy talablar.

Qurilish korxonalarida aktivlar tahlili natijalari har bir subyekt uchun maʼlum savollarga javob topishga 
xizmat qiladi. 

Ushbu tizimning asosiy bo‘g‘ini sifatida boshqaruv tahlili uchun asosiy axborot manbasi bo‘lib boshqaruv 
tahlili hisoblanadi. Bundan kelib chiqadiki xizmat ko‘rsatish korxonalarida , xususan, qurilish xizmatlarini 
ko‘rsatuvchi korxonalarda boshqaruv hisobi hamda tahlilini uzliksiz va tizimli yo‘lga qo‘yilganlik bdarajasi o‘ta 
muhim hisoblanadi.

X U L O S A  V A  T A K L I F L A R . 
Tadqiqot natijalari shuni ko‘rsatadiki, qurilish va xizmat ko‘rsatish korxonalarida boshqaruv hisobi 

tizimini xalqaro standartlarga moslashtirish zarur. Bu jarayon korxona samaradorligini oshirish, xarajatlarni 
optimallashtirish va investitsion jozibadorlikni kuchaytirishga xizmat qiladi.

Taklif sifatida:
boshqaruv hisobi va IFRS integratsiyasini kuchaytirish; 
raqamli boshqaruv tizimlarini joriy etish; 
loyiha kesimida xarajatlarni real vaqt rejimida monitoring qilish; 
xodimlar uchun xalqaro standartlar bo‘yicha malaka oshirish dasturlarini joriy etish tavsiya etiladi.

